
اوقرايناليلره مقر اولان بوتون قطعاتك حائز مختاریت بر مملکت حالنده آوستریا حدودلری داخلنه آلنمسنه صرف مقدرت ایدەجکدر.

مستقل بر اوقراينا حكومتنك عقب تشکلنده زراعته عائد امور وخصوصـانده اوقراينا كويليلرينك منافعنه اك موافق بر طرزده اصلاحات اساسیه اجراسته تشبث اولنەجقدر.

هیئت استخلاصه لك باشه حقار مقله موظف ومكلف اولدیغی وظائف فعليه وعاليه اوقدر مختلف ومتنوعدركه بونلر آنجق عمومی
بر صورنده ایما و ايضاح اولنەبيلير. هیئت استخلاصه، کندی مؤكللرينه مؤثر بر معاونت ابرازايده بيلمك ايچون روس او قرایناسنده هم ملی، هم سیاسی بر تشکیلات وجوده كتیردی. آوستریا - مجارستان اردوسی روس اوقرایناستی اشغال ایدر اتمز هئت استخلاصه بالادەکی تشکیلاتی او اراضی یه دخی تشميل وتطبيق ايتمکه مسارعت ایدەجکدر. بونك اوزرینه روسیەدن تفریق ایدیلن اراضيده وجوده كتيريلەجك سیاسی حکومت تأسیساتی، زراعت مسئلەسنك حلى وسائر امور حقنده اتخاذ مقرراته مأمور ملی بر قونغرەنك جمعی ايچون تداركانده يولنيلەجقدر. اوقراينـا ملتنك مدافعه منافعی وبو ملتك ســاسيات ومليت زمینندەکی تشبثلرينك موفقته اقترانی ايچون هیئت استخلاصه دول مختلفه وبين الملل قونفرانسلر ايله تماس ومناسباته كبريشـەجك و عینی زمانده اوقراینا حركت مليەسـنـك اوروپا افکار عمومیەسی نزدند. مظهر رغبت و معاونت اولمسی ايچون برطاقم نشريانده بولنمق، مخابراتی نشر واعلان ايتمك و سائر تدابيره مراجعت ايلمك صورتيله صرف غيرت وهمت ايلیەجکدر.

